ՀԻՄՆԱՎՈՐՈՒՄ
«Հայաստանի Հանրապետության կառավարության 2021 թվականի դեկտեմբերի  23-ի թիվ 2169-Լ որոշման մեջ փոփոխություն և լրացում կատարելու մասին»                     ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Ներկայացվող նախագիծը նպատակ ունի հստակեցնել Կառավարության 2021 թվականի դեկտեմբերի 23-ի թիվ 2169-Լ որոշմամբ սահմանաված դրամական աջակցությունից պահումներ կատարելու վերաբերյալ սահմանափակումները և դրամական աջակցության իրավունքին առնչվող պայմանը:

1.1. Կարգավորման հարաբերությունների ներկա վիճակը և առկա խնդիրները
Կառավարության 2021 թվականի դեկտեմբերի 23-ի թիվ 2169-Լ որոշմամբ սահմանված է ընտանիքում 3-րդ և յուրաքանչյուր հաջորդ նոր ծնված երեխայի ծննդյան կապակցությամբ դրամական աջակցություն նշանակելու և վճարելու կարգը։
Գործող իրավակարգավորումներով կանոնակարգված է միայն սխալմամբ (Հայաստանի Հանրապետության օրենքի խախտմամբ) ավել վճարված դրամական աջակցության գումարները հետ գանձելուն առնչվող կարգավորումները։ 
Սակայն կարգավորված չէ դրամական աջակցության գումարների արգելադրմանը կամ բռնագանձմանն առնչվող հարաբերությունները։
Այս տեսակետից հարկ է նկատի ունենալ, որ քննարկվող վճարատեսակը վճարվում է Քաղաքացիական օրենսգրքի 928.9-րդ հոդվածի հոդվածով սահմանված կարգով բացված սոցիալական ապահովության հաշիվների միջոցով։ Ընդ որում, քաղաքացիական օրենսգրքի կարգավորումների համաձայն՝ բոլոր բանկային հատուկ հաշիվների, այդ թվում՝ սոցիալական ապահովության հաշվի դեպքում դրանցում ներդրված միջոցները չեն կարող գրավադրվել, արգելադրվել (դրվել արգելանքի տակ), բռնագանձվել հաճախորդի պարտավորությունների դիմաց կամ հաճախորդի սնանկության դեպքում հանդիսանալ պարտավորությունների կատարման համար լուծարային միջոց, բացառությամբ կոնկրետ հաշվի համար նախատեսված դեպքերի։ Սակայն իրավակիրառ պրակտիկայում ի հայտ են եկել դեպքեր, երբ վճարման ցուցակ ձևավորելուց  առաջ (մինչև բանկ վճարման ուղարկելը) կատարողական թերթիկի հիման վրա պահանջ է ձևավորվել՝ տվյալ վճարատեսակետի պահումներ կատարելու։ Այս տեսակետից, սոցիալական ապահովության այլ վճարների մասով հարցը կարգավորված է, մասնավորապես կենսաթոշակների վճարման գործընթացում Կառավարության 2011 թվականի մայիսի 5-ի թիվ 665-Ն որոշման N 1 հավելվածով հաստատված կարգի 93-րդ կետով սահմանված է, որ  հաշմանդամության կենսաթոշակից, կերակրողին կորցնելու դեպքում կենսաթոշակից կատարողական թերթով պահումներ կատարվել չեն կարող։
Ըստ այդմ, անհրաժեշտություն է առաջացել նաև հստակեցնելու Կառավարության 2021 թվականի դեկտեմբերի 23-ի թիվ 2169-Լ որոշմամբ սահմանաված դրամական աջակցությունից պահումներ կատարելու վերաբերյալ սահմանափակումները:
Բացի այդ, քննարկվող որոշման 3-րդ կետի 2-րդ ենթակետով Հայաստանի Հանրապետության աշխատանքի և սոցիալական հարցերի նախարարին հանձնարարված է մինչև 2025 թվականի հուլիսի 1-ը Հայաստանի Հանրապետության կառավարություն ներկայացնել առաջարկություն՝ 2026 թվականի հունվարի 1-ին և դրանից հետո ծնված երեխաներին նույն որոշմամբ սահմանված դրամական աջակցություն նշանակելն ու վճարելը շարունակելու նպատակահարմարության վերաբերյալ, միաժամանակ 4-րդ կետով սահմանված է, որ որոշումը տարածվում է այն դեպքերի վրա, երբ երեխան ծնվել է 2022 թվականի հունվարի 1-ին կամ դրանից հետո՝ մինչև 2026 թվականի դեկտեմբերի 31-ը ներառյալ։ Մինչդեռ, 2026 թվականի հունվարի 1-ին և դրանից հետո ծնված երեխաների ծննդյան կապակցությամբ աջակցություն տալու նպատակահարմարության հարցը դեռևս որոշգված չէ։

1.2. Առկա խնդրի առաջարկվող լուծումը
Հաշվի առնելով վերը նշվածը՝ առաջարկվում է համապատասխան լրացում կատարել Կառավարության 2021 թվականի դեկտեմբերի 23-ի թիվ 2169-Լ որոշման մեջ:

2. Կարգավորման առարկան
Նախագծով առաջարկվում է սահմանել, որ ընտանիքում 3-րդ և յուրաքանչյուր հաջորդ երեխայի ծննդյան կապակցությամբ տրվող դրամական աջակցության գումարը չի կարող արգելադրվել (դրվել արգելանքի տակ), բռնագանձվել կամ հաշվանցվել հաճախորդի պարտավորությունների դիմաց: Ընդ որում, նախագծով առաջարկվում է հետադարձություն տալ առաջարկվող դրույթին՝ այն տարածելով խնդրո առարկա միջոցառման մեկնարկման ժամկետից։
Առաջարկվում է նաև որոշման 4-րդ կետի պայմանը (2026 թվականին ծնված երեխաների մասով) համապատասխանեցնել նույն որոշման շարունակությանն առնչվող՝ 3-րդ կետով նախատեսված ժամկետներին։

3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կհստակեցվի, որ ընտանիքում 3-րդ և յուրաքանչյուր հաջորդ երեխայի ծննդյան կապակցությամբ տրվող դրամական աջակցության գումարը չի կարող արգելադրվել (դրվել արգելանքի տակ), բռնագանձվել կամ հաշվանցվել հաճախորդի պարտավորությունների դիմաց:

4. Կապը ռազմավարական փաստաթղթերի հետ
«Հայաստանի Հանրապետության կառավարության 2021 թվականի դեկտեմբերի 23-ի թիվ 2169-Լ որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը բխում է Կառավարության 2021-2026 թթ. ծրագրից, մասնավորապես ծրագրի 4.1-ին կետի համաձայն՝ ժողովրդագրական իրավիճակի բարելավման համատեսքում մշակվելու է օրենքի նախագիծ՝ հստակ ամրագրելով ծնունդների խրախուսումներն ու բազմազավակ ընտանիքներին տրամադրվող սոցիալական երաշխիքները, այդ թվում՝ ընտանիքներին 3-րդ և  հաջորդ երեխաների համար մինչև  6 տարեկանը ամսական 50,000 դրամ ֆինանսական աջակցություն տրամադրելու ձևով:

5. Տեղեկանք 

